
	సీ.	
వీరరసోధన్యవికృతియందలి [1]జున్నువడువున నురువులు వొడమ నోళ్ల

విజయాదిగుణములు వెడలుచో నడరెడు కన్నీరుక్రియ ఘర్మకణము లురులఁ

బరిపంథిపదములఁ బడితి మిట్లనులీలఁ బడుచు లేచుచుచున్న భంగ మెసఁగ

నినకరంబుల జిరింగిన తమోదేహజక్షతములక్రియఁ బోటుగం ట్లెసంగఁ

బాదహతి నేల వ్రక్కలువార గళిత, ఖడ్గవల్లులు పదకంటకములు గాఁగ

నాహిరణ్యకశిపుసూను నపుడు గాంచి, పలికి రొక్కట దేగులపరికరంబు.

	శా.	
దేవా దేవవిభుండు దిక్పతులు నుద్రేకించి బాహార్గళ

వ్యానల్గత్కరవాలదీప్తులు ధరాస్వర్లోకము ల్నిండ వీ

రావేశంబున రాక్షసధ్వజినిఁ బాయంజేసెఁ గయ్యానకు

న్నీవైదగ్ధ్యము చూపఁగాఁ దగు బలోన్మేషంబుఁ బోషించుచున్.

	క.	
నావుడు నేవోసిన జి, హ్వావలి వెలయంగ వెలుఁగునగ్నియ పోలెన్

దైవతవిమతుఁడు తెల్లని, మావుపయి న్నిలిచి శత్రుమర్దనపరుఁ డై.

	వ.	
త్రోచి నడచె నయ్యెడ ననీచంబు లగు చమూసమూహంబు లుభయపక్షం

బులయవియు నభయోల్లాసంబునం దారసించి పోరునెడ.

	సీ.	
ధరణీపరాగ మంతయు నొక్కగ్రుక్కగాఁ గొనియె నూతనరక్తఘనరసంబు

శాకినీఢాకినీలోకంబు లిచ్ఛానురూపవర్తనముల నేపుచూపెఁ

గరవాలలూనభీకరశిరఃపంక్తులు పక్వతాళీఫలభ్రాంతిఁ జూపె

నొఱగునేనుంగులుఁ బఱచునశ్వంబులు విఱుగుతేరులుఁ గనువేఁదు ఱొసఁగెఁ

గెడసె గొడుగులు వడిగాలు వడియెఁ బడగ, లఖిలదిక్కులు ఘూర్ణిల్లె నా హిరణ్య

కశిపుసంభవుఁ డత్యుగ్రగమనరేఖ, నమరవాహినిమీఁద బిట్టుఱుముటయును.

	గీ.	
అప్పుడు ప్రహ్లాదుఁ డనిపని కగ్గలింపఁ, దొలుతళ విఱిగినబలములు తోడుచూపె

నిందుబింబంబు హెచ్చునుగుందుహేతు, వులుపయోధుల నుబ్బింపఁ జులుకఁజేయ.

	క.	
అనలయమదనుజవరుణప, వనధనదేశాను లపుడు వజ్రాయుధు దూఁ

కొని కదనమునకు నఱిమిరి, యనిమిషసైన్యములు నడిచె నత్యుగ్రములై.

	క.	
ఆసేనకు నాసేనకు, నాసురగతి సనుర మయ్యె నసిముసలగదా

ప్రాసకరవాలధారో, ల్కాసమితి జగత్త్రయంబుఁ గనుమూయింపన్.

	సీ.	
విలుమ్రోఁత లార్పులు వేదండఘీంకృతు లశ్వహేషితములు నఖలవాద్య

హృద్యస్వనంబులు నేకీభవింపఁ జుక్కలు రాలె నెత్తురు గ్రక్కె మొగులు

		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







